
Nd. 178. Frumvarp

til laga um breyting á lögum nr. 62, 19. maí 1930, um heimild handa ríkis- 
stjórninni til rikisrekstrar á útvarpi.

Flutningsm.: Magnús Jónsson.

1. gr. ...........................
12. gr. laga nr. 62,19. mai 1930, um heimild handa rikisstjórninni til rikis- 

rekstrar á útvarpi, orðast svo:
Ekki má verzla með útvarpstæki hér á landi nema þær tegundir, sem 

ráðherra löggildir eftir tillögum útvarpsráðs. Löggilda má í einu öll tæki frá 
ákveðinni verksmiðju. Skal fylgja þeirri reglu, að neita ekki um löggilding 
nema kunnáttumenn telji tækin léleg.

2. gr.
14. gr. orðast svo:
Þegar útvarpstæki er löggilt, skal gera umboðsmanni eða heildsala, 

sem vöruna hefir, skylt að hafa jafnan tiltæka varahtuta og annað, sem þarf 
til þess að tækjunum sé hægt að lialda í nothæfu ásigkomulagi. Bregðist hann 
þeirri skyldu, varðar það svipting löggildingar.

3. gr.
15. gr. orðast svo:
Atvinnumálaráðherra setur með reglugerð nánari ákvæði um löggilding 

útvarpstækja.
4. gr.

Fyrirsögn II. kafla verður: Um löggilding á útvarpstækjum.



5. gr.
Síðari málsliður fyrstu málsgreinar 16. greinar, „þó skulu—20000 kr.“ , 

fellur niður. '

G r e i n a r g e r ð .

Með breyting þeirri, sem gerð var á útvarpslögunum i fyrra, var stjórn- 
inni heimilað að setja upp einkasölu á útvarpstækjum, og voru bornar fram 
fyrir því sömu ástæður eins og einokuninni gömlu og allri einokun, að með 
þessu eigi að tryggja mönnum góða vöru fvrir rétt verð o. s. frv. Auk þess 
átti svo að hafa einkasöluna að nokkurskonar mjólkurkú handa útvarpinu, 
hvernig sem þetta fær samrýmzt hinu lága verði.

Heimild þessa notaði stjórnin, og liefir einkasalan nú starfað um nokkra 
hrið. Hafa þegar heyrzt allmargar óánægjuraddir, og virðist reynslan ætla að 
verða svipuð eins og af gömlu einokuninni, að þessi „hjálparráðstöfun“  verði 
að byrði.

Þessi vandræði sjást bezt af þvi, að nú þegar, á fvrsta þingi eftir að 
einkasalan hefir verið sett á stofn, eru komnar fram þrjár tillögur til þál. 
(þskj. 81, 86 og 152) um ráðstafanir til umbóta á þessu fyrirkomulagi, og sum- 
ar þeirra frá þeim mönnum, sem annars virðast hafa trú á einkasölufyrir- 
komulaginu. Er því þegar hafin barátta gegn þessum ófögnuði, sem menn 
hafa sjálfir á sig lagt.

Langeðlilegasta og einfaldasta leiðin til þess að bæta úr þessum ágöll- 
um er sú, að gefa verzlunina frjálsa og láta frjálsa samkeppni laga það, sem 
einkasalan hefir spillt. Mun þá verð færast í rétt horf og greiðsluskilmálar 
batna. '

En af þvi að hér er um nýja vöru að ræða, sem hætt er við, að menn 
eigi erfitt með að dæma um til fullnustu, og með þvi að smíði útvarpstækja 
er enn ný og talsvert ábótavant, eru tekin hér upp ákvæði til þess að tryggja 
menn gegn óvönduðum vörum, meðan menn eru að átta sig á því, hvaða teg- 
undir eru beztar og tryggastar. En annars mun reynslan leiða þetta bezt í ljós, 
og frjálsa samkeppnin á þessu sviði eins og öðrum tryggja beztu vörunum 
sigurinn miklu betur en nokkrar slíkar ráðstafanir geta gert.


